


Bem-vindu ba lee-na’in sira hotu mak akompaña edisaun Buletin Trimestrál husi Fundo de Desenvolvimento do 
Capital Humano (FDCH), ne’ebé ha’u konsidera hanesan meiu komunikasaun ida ho sosiedade tomak kona-ba 
Estadu nia esforsu hodi hala’o investimentu ba dezenvolvimentu rekursus umanus. 

Hanesan ita hotu hatene katak experiénsia hatudu wainhira Nasaun ida investe iha dezenvolvimentu kapitál umanu 
sei moris, buras no sustentável iha nia dezenvolvimentu ekonomia iha rai laran. Tanba ida ne’e mak investe iha 
formasaun rekursus umanus iha área estratéjiku mak iha valór ne’ebé importante tebe-tebes ba Nasaun. Hanesan 
liafuan ne’ebé Malala Yousafzai temi katak Labarik ida, manorin nain ida, livru ida no lapizeira ida bele muda mundu. 

Tuir Konstaituisaun Repúblika Demokrátika Timor-Leste haktuir katak, Estadu iha obrigasaun atu garante edukasaun 
ba nia sidadaun tomak, promove igualdade ba oportunidade no reforsa direitu fundamentál sidadaun sira-nian. 
Ne’e dalan ne’ebé ita tuir daudaun, durante faze konstrusaun ba ita-nia futuru ne’ebé ita hakarak, hanesan Nasaun 
inkluzivu, ho sosiedade ida ne’ebé justu no moris di’ak, fó oportunidade hanesan ba sidadaun tomak, no sai fatin ba 
ema moris iha vida ida di’ak liu tan. Konstrusaun futuru ba Nasaun ida ne’e, presiza sidadaun hotu ho dedikasaun no 
sentidu patriótiku atu servi.

Iha tinan 2021, FDCH hetan orsamentu ho montante hamutuk $12.995.000 millaun, ne’ebé aprova iha Parlamentu 
Nasionál. Orsamentu ida ne’e, sei finansia programa prinsipál haat ne’ebé maka FDCH iha, hanesan: (i) formasaun 
profisionál ho montante $ 1.078.000; (ii) formasaun téknika ho montante $ 3.146.000; (iii) bolsa estudu ho montante 
$ 7.764.000; (iv) tipu formasaun seluk ho montante $ 1.0007.

Nú’udar Prezidente Konsellu Administrasaun no mós Ministru Ensinu Superior, Siénsia no Kultura, ha’u konsidera 
importante katak implementasaun politika ba dezenvolvimentu rekursus umanus bele respeita prinsipiu ne’ebé 
hatu’ur ona iha Lei Bazes ba Edukasaun hanesan: Demokratisidade, Igualdade no Ekuidade. 

Ho razaun ida ne’e, mak iha tinan ida ne’e, FDCH hahú programa foun ida ho naran “Bolsa Estudu Hakbi’it”, ne’ebé 
dirije ba família vulnerável (Kbi’it La’ek) no fó oportunidade ba estudante sira hamutuk ema nain 910 husi munisipiu 
hotu-hotu no RAEOA, ne’ebé hakarak kontinua hala’o sira-nia estudu iha ensinu superiór. 

Iha oportunidade ida ne’e, ha’u ata nú’udar Prezidente Konsellu Administrasaun la haluha atu kongratula ba FDCH, 
ne’ebé iha loron 23 fulan Marsu tinan 2021 liu ba selebra ona ninia aniversariu ba dala 10. Prosesu tomak husi inísiu 
to’o ohin loron la’os fásil tambá hasoru mós dezafius barak, ho nune’e ha’u agradese ba funsionáriu tomak husi FDCH 
nian, ne’ebé maka dedika a’an tomak hodi servisu no serví ba ita-nia Nasaun doben ida ne’e. Há’u hakarak salienta tan 
katak, liuhusi FDCH konsege halo ona atividade lubuk ida (formasaun téknika ih arai liur no rai laran, atribuisaun 
bolsa estudu hodi kontinua estudu iha rai liur, sst.), halo levantamentu dadus kona-ba rekursus umanus ezistente iha 
teritóriu laran tomak no konsege mós halo Mapeamentu no Análize Dadus Rekursus Umanus ba Setór Publiku iha 
Timor-Leste. 

Antes hakotu hau-nia intervensaun liuhusi Buletin Trimestrál ida ne’e, hau hakarak atu husu ba lee-na’in sira no mós 
funsionáriu sira hotu ST-FDCH nian atu nafatin kuidadu ita bo’ot sira nia a’an, kumpre nafatin regras ne’ebé fo sai husi 
Ministériu Saúde, hanesan distánsia sosiál, uza máskara no fase liman bebeik.

Boa Leitura ba ita bo’ot sira hotu!

 

S.E. Sr. Longuinhos dos Santos
Presidente do Conselho de Administração do Fundo de Desenvolvimento do Capital Humano 

Ministro do Ensino Superior, Ciência e Cultura

Lia Menon

Sr. Longuinhos dos Santos M.M
Presidente do CA-FDCH e
Ministro do Ensino Superior, 
Ciência e Cultura - MESCC

Loron diak sani na’in sira, kontente tebes bele hasoru malu nafatin ho ita boot sira hotu atraves Bulletin Trimestral 
FDCH nian ida ne’e. Hau fiar katak ita boot sira hotu nafatin ho kondisaun saude ne’ebé diak, núdar ita hotu hatene 
katak Virus Covid-19 sai ameasas ne’ebé boot ba ita hotu nune’e aproveita oportunidade ne’e hodi nafatin enkoraza ita 

hotu hodi bele kontinua kuidadu ita nia an, familia no sosiedade.

Hateke ituan ba kotuk duranten tinan 2020 programa tomak iha FDCH konsege ezekuta ho diak no implementa tuir duni 
planu no regras ba programas prinsipais 4, hanesan, programa formasaun profisionál, programa formasaun téknika, bolsas 
estudu no tipu formasaun seluk.

Ho orsamentu totál 10,732,213.98 dólar amerikanu ne’ebé alokadu ba FDCH iha tinan 2020, konsege ezekuta totál 
hamutuk 8,868,969.45 dólar amerikanu ekivalente 83% (persentajen), husi períudu Janeiru to’o Dezembru. Husi montante 
refere, halo ona pagamentu ba total benefisiáriu hamutuk nain 5,470  ne’ebé distribui 2,379 ekivante 43% husi programa 
formasaun profisionál, 1,241 benefisiáriu ekivante 23% husi programa formasaun téknika, 928 benefisiáriu ekivalente 17% 
husi programa bolsas estudu no 922 benefisiáriu ekivalente 17% husi programa tipu formasaun seluk. 

Relasiona ho númeru jéneru husi totál benefisiárius, 1,7135 ekivalente 31% (persentajen) refere ba benefisiáriu feto no 
maioria 3,757 ekivalente 69% refere ba mane.

Durante períudu refere, FDCH konsege halo ona atividade seluk ne’ebé importante hanesan organiza no suporta prepara 
planu relasiona ho programa no atividade ba tinan 2021 nian hamutuk ho CFP, INAP no Linas Ministeriais sira bazeia ba 
Dekretu-Lei foun 13/2020 15 Abril hodi aprezenta ba Ministériu Finansa no kontinua implementasaun programa Estájiu 
Profisionál ba resém graduadus ne’ebé benefisia orsamentu FDCH durante sira nia estudu.

Liu husi orientasaun Presidente Konsellu Administrasaun FDCH ne’ebé mós núdar Ministru Ensinu Superiór, Siénsia 
no Kultura (MESCC) kona-ba polítika no vizaun Governu nian relasiona ho dezenvolvimentu rekursus umanus, FDCH 
konsege realiza ho diak ninia servisu no hetan rezultadu ne’ebé diak durante tinan 2020.

Orsamento Geral do Estado FDCH ba tinan 2021 ho montante $ 12,995,000.00 pasa iha diskusaun espesialidade iha 
Parlamentu Nasional ho votos afavor 42, abstensaun 0 no kontra 0.

Orsamentu Geral do Estado ba FDCH 2021 sei finansia ba programa prinsipál haat ne’ebé maka FDCH iha hanesan 
formasaun profisionál ho montante $ 1,077,800.00 formasaun téknika ho montante 3,146,451.93  bolsa estudu ho montante 
$ 7,764,213.66 ikus liu tipu formasaun seluk ho montante $ 1,006,534.41.

Iha tinan 2021 liliu trimestre I ida ne’e ita mós lansa ona programa Bolsa estudu foun ba rezime Kbiit la’ek ne’ebé ita hanaran 
bolsa Hakbi’it. Bolsa ida ne’e sei prioridade liu ba  ita nia oan sira ne’ebé la-iha kbi’it atu kontinua hala’o sira nia estudu ba 
iha ensinu superior tanba mai husi familia ne’ebé kbiit la to’o maske sira iha kapasidade intelektual.

Benefisiairu ba Bolsa Hakbi’it ba tinan 2021 mai husi munisipiu 12 no Rejiaun Administrativa Espesial Oe-Cusse Ambeno 
(RAEOA) ho total 910. Husi númeru ne’e 500 ba ensinu superior públiku no 410 ba iha ensinu superior privadu sira ne’ebé 
hetan ona akreditasaun husi Agência Nacional para a Avaliação e Acreditação Académica (ANAAA) no lisensa operasionál.
Trimestre ida ne’e mós núdar Trimestre ne’ebé espesiál tebes mai FDCH basá, iha loron 23 fulan Marsu tinan 2021, FDCH 
selebra ninia aniversariu ba dala 10, ita haree hikas ituan ba kotuk hahu husi loron ezistensia FDCH to’o mai agora, susesu 
barak ona maka ita atinji, ita forma ona Timor oan barak atraves programa ne’ebé maka fundu iha hanesan bolsa estudu 
no mós formasaun sira.  Iha tinan 2016 liu ba ita konsege mós halo levantamentu ba dadus rekursu umanus ezistente iha 
teritoriu Timor-Leste laran tomak, ita mós konsege halo mapeamentu no analiza dadus rekursu umanus ba setor publiku 
iha Timor-Leste.

Ho aumenta tinan ba dala 10, núdar Diretora Ezekutiva ba FDCH, hau nia desezu atu kolega sira hotu kontinua servisu 
diak liu tan no responsabilidade diak liu tan ba idak-idak nia knar.
Tuir mai, hau akonsella atu ita hamutuk bele hare liu tan informasoens ne’ebé ami nian ekipa iha ST-FDCH tau hamutuk 
ona ba ita hotu. 

Obrigada wain.

Leila M.L. Carceres dos Santos
Diretora Executiva do FDCH-MESCC

Lia Menon

Sra. Leila M.L. Carceres dos Santos
Diretora Executiva do 

FDCH - MESCC

KONTEUDU

Sani nain Bulletin FDCH ne’ebé mak ami hahi.  Trimestre ida ne’e nudár tri-
mestre ne’ebé espesiál tebes mai iha Fundo de Desenvolvimento do Capital 
Humano (FDCH)  ne’ebé maka halo tinan ezisténsia ba dala-10 ona. 

Durante ezistensia FDCH nian to’o mai iha loron ne’e, iha servisu barak mak 
konsege hala’o ho susesu, maibé iha mós dezafiu barak, liliu situasaun Pandemia 
Covid-19 ne’ebé baralla tiha planu no programa sira hotu, ita mós enfrenta situa-
saun difisil seluk liga mós ho orsamentu ne’ebé mak difikulta tiha planu sira hotu 
ne’ebé mak ita trasa ona, maibé liu husi meius komunikasaun ida ne’e hakarak 
kongratula ba funsionáriu sira iha ST-FDCH ne’ebé mak ho vontade maka’as 
hodi kontinua serbí públiku.

Ho aprovasaun OJE husi Parlamentu Nasionál ita hotu hein katak FDCH sei im-
plementa ho di’ak liutan planu programa haat ne’ebé mak dadaun ne’e FDCH iha 
mak hanesan Programa Formasaun Teknika, Programa Formasaun Profisionál, 
Programa Bolsa Estudu no Programa Tipu Formasaun Seluk. Sekretariadu 
Tekniku FDCH hato’o mós proposta ba Orsamentu Jeral Estadu tinan 2021 nian 
ho montante $ 12.995.000 millaun ne’ebé mak atu finansia ba iha programa prin-
sipal haat ne’ebé mak importante tebes hodi kontribui ba iha dezenvolvimentu 
rekursu umanu iha Timor-Leste.
 
iha tinan ida ne’e, FDCH hahú programa foun ida ho naran “Bolsa Estudu Hak-
bi’it”, ne’ebé dirije ba família vulnerável (Kbi’it La’ek) no fó oportunidade ba estu-
dante sira hamutuk ema nain 910 husi munisipiu hotu-hotu no RAEOA, ne’ebé 
hakarak kontinua hala’o sira-nia estudu iha ensinu superiór. 

Iha trimestre ida ne’e redasaun mós prepara ona informasaun importante lubuk 
ida relasiona ho atividade sira ne’ebé mak durante trimestre ne’e FDCH hala’o 
mak hanesan Presidente CA-FDCH Lansa Bolsa Hakbi’it, FDCH kontinua im-
plementa Estajíu Profesionál ba Bolseirus Graduadus sira, no informasaun im-
portante seluk ne’ebé maka redasaun prepara ona.

Ikus liu redasaun rekoñese katak Produsaun Bulletin Trimestral ida ne’e sei 
dook-hosi perfeitu tanba ne’e presiza nafatin sujestaun no kritika konstrutivu 
hosi sani nain sira. La haluha mós agradese ba kooperasaun no servisu hamutuk 
equipa tomak iha ST-FDCH nune’e hodi finaliza tan Bulletin FDCH nian iha 
trimestre ikus ida ne’e. 

Prezidente CA-FDCH Lansa Bolsa Hakbi’it Ne’ebé Benefisia Bolseiru 
Na’in 910 iha 2021

Prezidente Konsellu Administrasaun Fundo de Desen-
volvimento do Capital Humano (CA-FDCH) no  Min-
istru Ensinu Superior Siénsia no Kultura Sr.Longuin-

hos dos Santos iha loron 25/02/2021 halo lansamentu ba 
programa bolsa ba Kbiit-laek no halo aprovasaun ba Diploma 
Ministerial N.º 9 /2021 de 10 de Março hodi regula prosedi-
mentu administrativa programa Bolsa Hakbi’it ne’ebé foin ba 
dala uluk oferese ba timoroan sira atu hala’o sira ninia estudu 
iha ensinu superior sira iha rai laran.

Programa bolsa estudu ne’ebé atribui ba família la iha kbiit 
ekonomia ne’e atu motiva sira ninia oan asesu ba estudu  ne’ebé 
sai hanesan meta prinsipál VIII Governu nian    tanba ne’e iha 
tinan ne’e  hahú ho númeru bolseiru  910 no tuir planu  to’o tinan 
2023 Governu hakarak atinje to’o 3.000 bebefisiarius ne’ebé tuir 
planu kada tinan sei fó bolsa ba família kbiit-laek na’in 1.000 . 

“Diploma ministerial ida ne’e hodi regula prosedimentu ad-
ministrativamente liu-liu kona-ba bolsa Hakbi’it ne’ebé maka 
atu hala’o estudu iha ensinu superior públiku privadu sira 
ne’ebé hetan finansiamentu husi Fundo de Desenvolvimento 
do Capital Humano,” hatete Ministru SE. Sr. Longuinhos dos 
Santos hafoin aprova tiha deiploma ministerial ne’e iha salaun 
enkontru MESCC, Colmera.

Benefisiairu ba Bolsa Hakbi’it mai husi munisipiu 12 no Reji-

aun Administrativa Espesial Oe-Cusse Ambeno (RAEOA) ho 
total 910 husi númeru ne’e 500 aloka ba  hala’o estudu iha en-
sinu superior públiku no 410 ba iha ensinu superior privadu 
sira ne’ebé eziste.     

Rekejistu sira ne’ebé presiza mak , primeiru nudár sidadaun 
Timoroan, presiza hetan deklarasaun husi ministériu rele-
vante hanesan Ministériu Solidariedade Sosiál no Inkluzaun 
katak loos duni benefisiariu ne’e mai husi família kbiit laek, 
tenke iha valor médiu mínimu neen (6) iha diploma Ensinu 
Sekundáriu nian no sertidaun RDTL/ BI. 
     
Iha oportunidade hanesan Diretora Ezekutiva Fundo de 
Desenvolvimento do Capital Humano (FDCH) Sra. Leila 
Carceres dos Santos hatete  iha tinan 2021 FDCH preve or-
samentu ho montante $ 1.5 millaun hodi finansia programa 
Hakbi’it no ho asinatura diploma ministerial husi Exelensia 
Ministru fo tempu ba ekipa atu hahú daudauk ona implemen-
tasaun no halo Rekrutamentu ba benefisiariu sira.

Ekipa ne’e  rasik forma husi FDCH ho MESCC ne’ebé tempu 
besik sei dezloka ba munisipiu hotu  no Rejiaun Administra-
tivu Espesiál Oe-Cusse Ambeno   ( RAEOA) hodi halo rekru-
tamentu ba benefisiariu sira ne’ebé koopera mós ho Diresaun 
Edukasaun Munisipiu sira no Ministériu Soslidariedade So-
sial no Inkluzaun iha munisipiu sira.

Iha implementasaun FDCH sei kesi bolseiru sira ho kontratu ne’ebé rigor nune’e bolseiru sira bele finalize sira ninia estudu tuir 
tempu hanesan Lisensiatura (S1) tinan 4-5 no barseralatu (D3) tinan 3  no durante estudu bolseiru ida iha direitu atu simu kustu 
ba moris nian $120  kada fulan  no kustu ba propinas no kustu seluk sei selu direita husi FDCH ba Universidade sira ne’ebé 
bolseiru sira hala’o estudu ba.

Bolsa ba kbiit laek nia oan hodi asesu ba ensinu superior iha rai laran ne’e aprova iha enkontru  Konsellu Administrasaun Fundo 
de Desenvolvimento do Capital Humano (FDCH) iha 2020 .

Entretantu Tuir dekretu lei númeru 13/2020  Artigo 20.º Bolsas de Estudo  alínea 1. Hatete “ Os programas de bolsas de estudo 
que não se destinam aos funcionários públicos são da responsabilidade do Secretariado Técnico, cumprindo o disposto nos 
números seguintes e na demais legislação aplikavel,” 

Ho realizasaun programa bolsa Hakbi’it ne’e marka tan istória foun ida ba VIII governu hodi fahe oportunidade hanesan ba 
timoroan hotu atu asesu ba hala’o estudu iha banku ensinu superior.  (Média_FDCH)

Kriasaun ba Fundu ida ne’e haree liu ba nesesidade kapa-
sitasaun no dezenvolve rekursus umanus nasionais ba-
zeia ba nesesidade Timor-Leste nian, ne’ebé permiti in-

vestimentu ida ne’ebé sériu no adaptadu, ho posibilidade hodi 
planeia, jere no ezekuta programas plurianuais, nesesidade ida 
ba dezenvolvimentu programas formasaun ba durasaun ne’ebé 
naruk no kontinuidade ba programa sira iha tinan ne’ebé 

naruk.
Atu kapasita rekursu umanu nasionais ho nune’e maka Gover-
nu Timor-Leste haruka ona timoroan lubuk ida maka ba hala’o 
estudu tantu iha rai laran no mós rai liur. Hafoin termina estu-
du timoroan lubuk ida dadaun ne’e fila ona no balun hetan ona 
servisu no balun sei kontinua hodi buka servisu, nune’e maka 
FDCH mai ho programa ida ne’ebé hanaran Estajiu profesionál 
ne’ebé maka ho nia objetivu prinsipál husi programa ne’e mak 
atu lori graduadus sira ba iha merkadu traballu hodi bele man-
an esperiénsia no aplika matenek ne’ebé sira iha, nune’e bele 
harii konfiansa ba sira nia án nomós hametin relasaun entre 
graduadus ho empregador sira. Molok taka ninia diskursu 

Sekretáriu Ezekutivu salienta liutan katak programa estájiu 
professional la’os foin mak akontese iha Timor-Leste maibé na-
saun hotu-hotu aplika mós programa hanesan, tanba tuir nia 
programa estájiu profisional mak nuudar dalan atu halo ema 
bele hetan servisu lalais.Ministério Ensino Superior, Ciênçia 
e Cultura (MESCC) liuhusi Fundo de Desenvolvimento do 
Capital Humano (FDCH) iha loron 4/10/2019 halo lansamen-
tu programa Estájiu Profisionál ba bolseirus graduadus ne’ebé 
finansiadu husi FDCH no lansa iha  salaun Ministério Solidar-
idade Social e Inclusão (MSSI).

Koordenador GAGESI-FDCH Sr. Henrique do Rosario ne’ebé 
núdar responsavel ba Programa Estajiu Profesionál haktuir 
katak programa Estajiu Profesionál ne’e núdar programa 
kontinuasaun husi programa estajiu profesionál ne’ebé MES-
CC no FDCH lansa iha tinan 2019 liu ba.
“Programa estajiu profesionál ida ne’e núdar programa kontinu-
asaun hafoin lansa tiha iha tinan 2019 liu ba iha salaun MSSI, 
no hahú iha loron lansamentu to’o oras ne’e dadaun FDCH kon-
sege ona fasilita Bolseirus Graduadus hamutuk ema nain 237 
hodi halo estájiu iha instituisaun governu, Universidade Nasi-
onál Timor  Lorosa’e, NGO sira inklui Kompaña privadu sira 
balun”. Haktuir Koordenador GAGESI-FDCH Sr. Henrique 
do Rosario.
Total estajiu profisional ne’ebe rejistu hahu husi 2019 mai to’o 
ohin loron hamutuk 591, aloka ba estajiu 177 no husi numeru 
ne’e estajiariu na’in 46 mak hetan ona servisu. 
Entretantu durante estájiu profesionál ne’e estajiariu sira sei 
la hetan saláriu maibé sira sei hetan deit mak insentivu hodi 
fasilita sira. Durasaun ba estajiu profesionál ne’e rasik sei la’o 
durante fulan ne’en nia laran. (Media_FDCH)

FDCH Kontinua Implementa Estajíu Profesionál ba 
Bolseiru Graduadu sira

FDCH Sosializa Mekanizmu no Rekrutamentu 
Bolsa Hakbi’it ba Ensinu Superior Públiku

 no Privadu sira

Hafoin Prezidente Konsellu Administrasaun FDCH 
no Ministru Ensinu Superior Siénsia no Kultu-
ra SE. Sr. Longuinhos dos Santos aprova tiha Di-

ploma Ministerial N.º 9 /2021 de 10 de Março  iha loron 
25/02/2021,   Diretora Ezekutiva fundo de Desenvolvimento 
do Capital Humano (FDCH) Sra. Leila Carceres dos San-
tos  akompaña husi ekipa hahú kedas  halo sosializasaun 
kona-bá mekanizmu rekrutamentu  no oinsá benefisiariu 
Bolsa Hakbi’it atu asesu ba universidade publiku no privadu 
sira iha rai laran.

Ensinu superior públiku no privadu ne’ebé sei koloka bol-
seiru sira ba hala’o sira ninia estudu  hamutuk 15 ne’ebé sei 
simu númeru benefisiariu bolsa Hakbi’it hamutuk 910, husi 
numeru  ne’e sei aloka ba ensinu superior públiku hanesan 

Univesidade Nacional Timor Lorosa’e (UNTL) ho Institutu 
Politekniku Betano (IPB) hamutuk  bolseiru 500 no ba En-
sinu Superior Privadu sira ho numeru 410. 

Ensinu Superior Privadu ne’ebé bolseiru sira koloka ba mak 
hanesan Dili Institute of Technology (DIT),   Universidade 
da Paz (UNPAZ), Universidade Dili (UNDIL), Institute of 
Business (IOB), Instituto Superior Cristal (ISC), Institutu 
Ciência da Saúde (ICS),  Instituto São João de Brito, Insti-
tuto Profisional de Canosa, Universidade Oriental Timor 
Lorosa’e (UNITAL), Instituto Boaventura Timor Lorosa’e, 
João Saldanha University, Instituto Catolico para Formação 
Professores (ICFP) no East Timor Coffee  Institute (ETCI).   
                    
Area estudu ba Bolsa Hakbi’it ne’ebé identifika hodi koloka 
ba ensinu superior privadu sira mak hanesan  Area Enjeñaria 

“Bolsa ne’e nu’udar mós programa ida atu ita hatuur hodi reforsa ita ninia instituisaun sira iha 
rai-laran no valoriza mós ita ninia rekursu nasionál,” hatete Diretora FDCH Sra. Leila Carceres 

dos Santos. 

vaga 125, Saúde vaga 105, Area edukasaun 100, Turizmu 
50 no Agrikultura 30 ne’ebé ho númeru total vagas 410 iha 
tinan 2021.

Diretora Ezekutiva FDCH durante sosializasaun hatete 
programa bolsa Hakbi’it ne’e nu’udar programa dahuluk 
ne’ebé governu liu husi FDCH organiza hodi fó oportuni-
dade ba timoroan sira hala’o estudu iha ensinu superior 
sira iha rai-laran tanba durante ne’e bolsa estudu sempre 
haruka sai timoroan sira ba hala’o sira ninia estudu iha rai-
li’ur.
“Bolsa ne’e nu’udar mós programa ida atu ita hatuur hodi 
reforsa ita ninia instituisaun sira iha rai-laran no valori-
za mós ita ninia rekursu nasionál,” hatete Diretora FDCH 
Sra. Leila Carceres dos Santos. 
Liuhusi sosializasaun ne’e nu’udar parte ida atu introdus 
mos ba reitor sira katak iha tempu besik FDCH sei estabe-
lese memorandum entendimentu ho instituisaun ensinu 
superior publiku ho privadu sira ne’ebe sei hetan vistu husi 
Ministru Ensinu Superior Siensia no Kultura no Preziden-
te ba Konsellu Administrasaun FDCH. 

Durante soslializasaun hetan kooperasaun di’ak tebes husi 
Magnifiku Reitor sira ho ninia estrutura  husi universidade 
públiku no privadu sira ne’ebé hetan fiar husi Governu atu 
koloka bolseiru ba hala’o sira ninia estudu.

Reitor sira agradese ho polítika governu nian ne’ebé hahú 
investe ba timoroan sira hodi asesu ba hala’o estudu iha in-
stituisaun ensinu superior iha rai laran tanba durante ne’e 
bolseiru sira governu sempre haruka ba hala’o estudu iha 
universidade sira iha rai li’ur.

Instituisaun ensinu superior ne’ebé simu bolseiru FDCH 
iha programa Bolsa Hakbi’it hodi hala’o estudu mak hane-
san  UNTL ho IPB nu’udar instituisaun esnisu superior 
públiku ne’ebé akumula bolseiru hamutuk na’in 500 no 

ba Instituisaun ensinu superior privadu sira ho bolseiru 
hamutuk 410, hanesan,  UNPAZ sei simu  bolseiru ha-
mutuk 40, Universidade Dili (UNDIL) sei simu bolseiru 
40,  Institute of Business (IOB) bolseiru 50, Dili Institute 
of Technology  (DIT) bolseiru 50, Universidade Oriental 
Timor Lorosa’e (UNITAL) bolseiru 35, Instituto Catolico 
para Formação Professores (ICFP) bolsieru 30, Instituto 
São João de Brito (ISJB) bolseiru 30,Instituto Profissional 
de Canosa  (IPDC) bolsieru 20, East Timor Coffe Insti-
tute (ETCI) bolseiru 20, Instituto Profissional de Canosa 
(IPDC) bolseiru 20, Instituto Ciência da Saude Dili (ICS) 
bolseiru 20, João Saldanha Institute (JSI) bolseiru 15 no 
Instituto Boaventura Timor-Leste bolseiru 5.

Akompaña Diretora Ezekutiva FDCH durante sosializa-
saun maka  Koodenador GAGESI-FDCH Sr. Henrique do 
Rosario,  Asesora Téknika FDCH Sra. Ana Paula dos San-
tos no ekipa téknika FDCH nian. 

Mekanizmu ba rekrutamentu ne’e sei hala’o husi ekipa 
tékniku ne’ebé forma husi Sekretariadu Tékniku- FDCH 
servisu hamutuk ho Ministeriu Ensinu Superior Siensia 
no Kultura (MESCC), Ministériu Edukasaun, Juventude 
no Desportu (MEJD) no Ministériu Solidariedade Sosiál 
(MSSI) iha Munisipiu sira hafoin entrega bolseiru sira ba 
instituisaun ensinu superior sira hodi hahu sira ninia estu-
du tuir area ne’ebe sira hili.  (Média_FDCH)

Diretora Ezekutiva Fundo de Desenvolvimento do Capital Humano (FDCH) Sra. Leila Carceres dos Santos husu ba 
Linas Ministeriais no instituisaun estadu sira ne’ebé akredita iha FDCH hodi kosentra programa formasaun jenériku 
sira iha- rai laran ne’ebé jere direita husi   Instituto Nacional Administração Publica (INAP) hodi bele kontribui no 

valorize rekusu nasional ne’ebé nasaun foun ne’e iha. 

Diretora Ezekutiva hato’o kestaun ne’e bainhira sai hanesan oradór hodi halo aprezentasaun kona-bá Programa Formasaun 
Téknika no Bolsa Estudu 2021 nian ba Funsionáriu Públiku no Ajente Administrativu sira ba Diretór Rekursus Umanus no 
pontu Fokál sira iha Enkontru Traballu ne’ebé organiza husi INAP iha loron 04/02/2021.

“Formasaun ne’ebé ita hala’o iha rai laran ne’ebé hala’o husi INAP ne’e ita hahú daudaun ona poupa Orsamentu Geral do Estado 
ninian no ida fali mak ita komesa ona promove no valoriza rekursu nasionais, ita timoroan mos bele,” hatete DE FDCH Sra. 
Leila Carceres.

Valoriza Rekursu Nasionál Formasaun Jenériku 
Konsentra iha INAP

Formasaun ne’ebé hala’o iha rai-laran sei motiva mós rekursu nasionál atu sai formadór iha futuru agora  importante mak 
atu haree hamutuk rejime formadores nian tanba rejime formador mós dala barak sai bareira iha implementasaun liu-liu ba 
sira ne’ebé nu’udar funsionariu publiku.

Diretora Ezekutiva FDCH husu ba públiku atu la bele hakfodak ho kustu sira ne’ebé atu selu ba formador timoroan sira, 
tanba kompara ho kustu  ne’ebe selu ba formador rai-li’ur nia kustu boot tebes kompara ho rekursu nasional . Atu valoriza 
rekursu nasional ita mos tenke reforsa iha kustu atu bele insentiva no motiva ita nia rekursu nasional.

Enkontru Traballu ne’ebé hala’o durante loron sorin ne’e realiza iha salaun enkontru INAP Comoro ne’ebé loke direita husi 
Komisáriu Comissão da Função Publica (CFP) Sr. Antonio Freitas ho Diretór Jerál INAP Sr. Agostinho Letencio.

Partisipa iha enkontru traballu ne’e Diretór Rekursu umanu no Pontu Fokál sira husi Liña Ministeriál no instituisaun estadu 
akreditadu mai FDCH, ne’ebé sira ninia programa formasaun no bolsa estudu hatama tiha ona ba CFP no CFP submete ona 
mai iha FDCH no rejistu ona iha Livru 6# orsamentu Jerál Estadu (OJE) tinan 2021 nian.  (Média-FDCH).

         Relatóriu Taxa Ezekusaun Orsamentu  FDCH Janeiru- Marsu 2021

Kode Tipu Programa Orsamentu 
Alokadu 2021 

(USD)

Total Despeza 
(USD)

Totál Balansu 
(USD)

Persentajen 
(%)

304 Formasuan Profísionál 1,077,800.00 - 1,077,800.00 0%
313 Formasaun Téknika 3,146,451.93 118,928.71 3,027,523.22 4%
314 Bolsa Estudo 7,764,213.66 282,126.88 7,482.086.78 4%

315 Tipu Formasaun Seluk  1,006,534.41 228,658.33 777,876.08 23 %
Total 

Orsamentu
12,995,000.00 629,713.92 12,365,286.08 4.85%

* Tabela 16° iha leten, hatudu taxa ezekusaun ba programa ha’at (4) duranti fulan tolu (3) nia laran iha tinan 2021, observa katak FDCH ezekuta ona 
4.85% pursentu nebe’e koresponde ho despeza USD 629,713.92.

Tabela no. 1 Taxa Ezekusaun Orsamentu kada Programa

Tabela no. 2  Benefisiariu bazeia ba Tipu programa no Jeneru

Tabela 2. deskreve númeru total benefisiariu bazeia ba tipu programa no jeneru. Haktuir dadus aprezenta iha tabela 
katak númeru total benefisiariu nain 5,470. Distribuisaun frekuensia  númeru benefisiariu feto 1,713 reprezenta 100% 
(persentajen), no númeru benefsiariu  Mane 3,757 reprezenta  100 % (persentajen). Apresentasaun dadus igualidade jeneru 
basea ba tipu programa hotu-hotu, hatudu katak númeru benefisiariu mane bot liu kompara númeru benefisiariu feto.

Kode Tipu Programa Númeru 
Feto

Persentajen 
(%)

Númeru 
Mane

Persentajen 
(%)

Númeru Total 
Benefisiariu

304 Formasuan Profísionál 0 0 % 0 0% 0

313 Formasaun Téknika 159 20 % 639 80 % 798
314  Bolsa Estudu 58 25% 171 75% 229
315 Tipu Formasaun Seluk 187 45% 232  55 % 419

Númeru Totál 404 28% 1042 72% 1,446

         Relatóriu Taxa Ezekusaun Orsamentu  FDCH Janeiru- Marsu 2021 LIÑA MINISTERIÁL AKREDITADU IHA FDCH 
Lista tabela 3. Instituisaun Ne’ebé Akreditadu husi CA- FDCH. 

Tabela 4. Klasifikasaun Instituisaun, Despezas Orsamentu  no Númeru Benefisiariu

1. Prokuradoria Jeral Republika (PGR)
2. Ministériu Ensinu Superiór Siensia no Kultura (MESCC) 
3. Ministériu Justisa (MJ) 
4. Instituisaun Defesa Nasionál (IDN)
5. Ministériu Negósios Estrangeirus no Kooperasaun (MNEC)
6. Ministériu Saúde (MS) 
7. Sekretaria Estadu ba Formasaun Profesionál no Empregu (SEFOPE)
8. Falíntil - Forsa Defesa Timor - Leste (F-FDTL)
9. Instituisaun Nasional Administrasaun Públika (INAP) 

10. Sekretaria Estadu Juventude no Despostu (SEJD) 
11. Sekretariadu Tékniku ba Fundu Dezenvolvimentu Kapital Umanu (ST-FDCH)
12. Navegasaun Aériu Timor-Leste (ANATL)
13. Instituisaun Nasional  Formasaun  ba Dosentes  no Profesionál  Edukasaun (INFORDEPE)
14. Sentru National Rehabilitasaun (CNR)
15. Sekretária Estadu Igualdade no Inkluzaun (SEII)
16. Universidade Nasional Timor Lorosae (UNTL)

Nu Instituisaun Despezas (USD) Numeru Benefisiariu
Feto Mane Total

1. PGR 33,333.33 - 1 1
2. MESCC 98,268.13 22 40 62
3. MJ 41,300.00 1 5 6
4. IDN  17,650.00 16 408 424
5. MS 21,076.55 4 13 17
6. F-FDTL 35,018.20 0 25 25
7. INAP 5,946.50 48 133 181
8. ST-FDCH 334,347.70 310 409 719
9. INFORDEPE 6,698.88 2 1 3

10. UNTL 36,074.63 1 7 8
Total 629,713.92 404 1042 1446

Tabela 4. aprezenta despeza orsamentu tuir instituisaun no númeru benefisiariu. Hosi Totál instituisaun sanulu (10) ne’ebe 
ezekuta ona orsamentu iha durasaun fulan tolu (3) nia laran, hatudu katak ST-FDCH ezekuta orsamentu ho total USD. 
334,347.70 ho numeru benefisiariu 719, MESCC ho orsamentu USD. 98,269.13 ho numeru benefisiariu hamutuk 62,  UN-
TUL ho orsamentu USD. 36,074.63 ho benefisiariu  8 F-FDTL ho  orsamentu USD 35,018.20

Ezisténsia FDCH Tinan 10 Entre Susesu no Dezafiu Sira

Nasaun ida atu dezenvolve, rekursu umanu sai hanesan fatór de-
terminante hodi kontribui ba dezenvolvimentu nasaun nian iha 
setór oin-oin no nasaun ida ne’ebé ho ninia rekursus umanus 

kualifikadu ka ninia kualidade as konserteza bele kontribui di’ak liu atu 
halo jestaun no dezenvolve rekursu natural ka rikeza sira ne’ebé nasaun ida 
iha ho di’ak liu hodi lori moris di’ak ba povu no nasaun. 

Haree ba importánsia ida ne’e Timor-Leste iha loron 23/03/2011 estabe-
lese instituisaun estadu ida ne’ebé hanaran Fundo de Desenvolvimento do 
Capital Humano (FDCH) hodi konsentra no jere finansiamentu ba inves-
timentu Timor-Leste nian iha rekursus umanus . 

Iha loron 23/03/2021 marka tan istória foun ida ba FDCH ne’ebé kompleta 
ninia ezisténsia ba tinan sanulu (10), hamriik nu’udar instituisaun esta-
du ida forte hodi finansia no dezenvolve planu investimentu ba rekursu 
umanus ne’ebé kontribui ba implementasaun Planu Estratéjiku Dezen-
volvimentu Nasionál (PEDN 2011-2030) ne’ebé Timor-Leste hatuur ona 
nu’udar matadalan ba dezenvolvimentu nasaun .  

FDCH estabelese ho objetivu  prinsipál mak atu dezenvolve planu rekursu 
umanu nasionál hodi suporta ba dezenvolvimentu nasionál iha area oin-
oin, hadi’a di’ak liu tan planu, jestaun no implementasaun programa sira 
no mós garante lala’ok programa ho ninian ezekusaun orsamentu públiku 
ne’ebé transparente ho despeza governu ninian relasiona ho kustu sira  ba 
formasaun, bolsa estudu no programa sira  ba dezenvolvimentu rekursus 
umanus iha Timor-Leste nian. 

Ita bele konsidera FDCH ninia ezisténsia sai nu’udar entidade dezenvolvi-
mentu kapitál ka rekursus umanus ne’ebé forte hodi kontribui no reforsa 
dezenvolvimentu Timor-Leste alínea ho implementasaun PEDN. 

Ho kompeténsia ne’ebé iha, FDCH harii mai kedas ho ninia programa 
prinsipál haat hanesan: 
1. Formasaun Profisionál, Programa ne’e ho objetivu atu finansia Liñas 
Ministeriais (LMs) no instituisaun Estadu sira ne’ebé akreditadu,  hodi 

prepara no hasa’e kapasidade no abilidade timoroan sira nian, liu-liu jo-
ven feto no mane, bazeia ba ejijénsia merkadu traballu. Maioria orsamen-
tu ba programa SEPFOPE ninian integra hotu iha programa ne’e. Grupus 
benefisiárius  ba programa ne’e la’ós de’it funsionáriu estadu maibé públiku 
timoroan hotu. Hahú hosi 2011-2020 númeru benefisiariu ba programa 
ne’e rejista hamutuk 33,230  ne’ebé ho ninia jéneru  Feto 9,354  no Mane 
23,876 .

(2. Formasaun Téknika, Programa ne’e fó apoiu tomak ba dezenvolvimen-
tu kapasidade funsionáriu publiku ka ajente administrativu  nian, liuliu ba 
formasaun espesializadu atu aumenta sira-nia abilidade  no matenek hodi 
kontribui no fasilita di’ak liután sira-nia servisu tuir área ida-idak ne’ebé 
sira serbisu ba, hahú hosi 2011-2020 benefisiariu ba programa ne’e rejista 
hamutuk 33,307 husi númeru ne’e Feto 11,085 no Mane 22,222 .

3. Bolsa Estudu, Programa ne’e benefisia timoroan hotu, tan-
tu husi setór públiku, setór privadu no mós timoroan hotu 
atu bele kontinua sira nia estudu hahú husi 2011 to’o ohin 
loron númeru benefisiariu ba programa bolsa estudu hamu-
tuk 5,416   husi númeru ne’e feto 2,393, Mane 3,023, to’o ohin 
loron husi númeru benefesiariu ne’ebé rejista  kuaze  pors-
entu 80% mak termina ona sira nia estudu no hela porsentu 
20% mak sei ativu.

4.Tipu Formasaun Seluk, Programa ne’e abranje ba apoiu 
Estajiu Profisional, Peskiza ho Fiskalizasaun ne’ebe ho nin-
ia benefisiariu hahu husi 2011 to’o ohin loron  11,907 husi 
númeru ne’e Feto 4,150  no Mane 7,757.   Programa ne’e hane-
san mós programa sira seluk, aprezenta proposta no hetan 
aprovasaun husi CA-FDCH. 

Liga ho programa haat iha leten hahú husi FDCH ninia 
ezisténsia iha 2011 to’o mai ohin loron FDCH rejista ona 
benefisiariu  timoroan hamutuk 83,860 husi númeru ne’e 
Feto hamutuk 26,982 no Mane 56,878.
Liñas Ministeriais no instituisaun estadu ne’ebé akredita no 
asesu orsamentu  mai FDCH hodi kapasita sira ninia rekursu 
kada tinan kontinua aumenta beibeik, to’o iha  2020 institu-
isaun  hamutuk 53 mak iha priviléjiu  asesu ba orsamentu 
FDCH hodi finansia programa dezenvolvimentu rekusus 
umanus iha sira ninia instituisaun.

Iha 2020 hafoin Prezidente Republika Dr. Francisco Guterres 
“Lu Olo” Promulga tiha dekretu lei Nú 13/2020 Regulamnetu 
FDCH nian, hahú iha mudansa ba servisu balun bazeia ba 

dekretu lei ne’e hodi fó kompeténsia atu servisu hamutuk be-
sik liután ho Comisssão da Função Publica (CFP) ho Insti-
tuição Nacionál da Administração Publica (INAP) hodi jere 
no organiza programa formasaun sira ba Liña Ministerial no 
Instituisaun Estadu sira ne’ebé akredita mai FDCH.

 Nune’e mós iha inísiu 2021 FDCH hahú mós ho implemen-
tasaun programa Bolsa Estudu ba  família Kbi’it la’ek ne’ebé 
hanaran Bolsa Hakbi’it, bolsa  ne’e ba dala uluk ofrese ba tim-
oroan sira hodi hala’o sira ninia estudu iha ensinu superior 
sira iha rai –laran tanba bazeia ba dekretu lei foun ne’e bolsa 
estudu ba públiku timoroan sira organiza direita husi FDCH.  

Aléinde ne’e progresu seluk  ne’ebé iha mak FDCH halo ona 
estudu  boot tolu hanesan  Avaliasaun ba servisu FDCH 
husi 2011-2014, Mapeamentu ba  Rekursu Umanu iha Setór 
Públiku  no Levantamentu Dadus ba Rekursus Humanus 
Ejistentes ba Timor-Leste tomak ho nune’e iha tinan kotuk 
FDCH konsege lansa ona ba públiku livru kada munisipiu no 
nasionál ne’ebé deskreve situasaun rekursus umanus ejistene-
tes  iha area oin-oin.

Iha 2017 FDCH organiza  direita programa bolsa estudu da-
huluk ne’ebé atribui  ba Kombatentes no Veteranu sira nian 
oan hamutuk 52, benefisiariu hirak ne’e  ohin loron sei ativu 
hela sira ninia estudu iha Universidade rua iha Indonézia 
hanesan Universidade UDAYANA Bali no ITS Surabaya.

Iha 2019 FDCH lansa mós programa Estájiu Profisionál hodi 
lori graduadus sira ba iha merkadu traballu hodi bele man-
an esperiénsia no aplika matenek ne’ebé sira iha, nune’e bele 
harii konfiansa ba sira nia -an nomós hametin relasaun entre 
graduadus ho empregador sira, iha faze primeiru hafoin lan-
sa bolseiru graduadu ne’ebé integra iha programa ne’e hamu-
tuk 60 resin.  

Entretantu dezafiu sira ne’ebé FDCH enfrenta mak kada ti-
nan númeru entidade LMs no instituisaun estadu ne’ebé 
akredita  kontinua aumenta maibé orsamentu ne’ebé alo-
ka mai FDCH nafatin iha redusaun tinan-tinan hodi afeita 
mós ba programa no planu sira ne’ebé iha ona tanba ne’e sai 
nu’udar dezafiu ida ba ezisténsia FDCH nian.

Dezafiu seluk mak to’o ohin loron LMs no instituisaun esta-
du akreditadu sira seidauk iha planu programa ne’ebé di’ak 
nune’e ezekusaun ba orsamentu sempre tarde no persentajen 
ezekusaun ninia gráfiku sa’e maka’as liu iha tinan nia rohan 
(fim do ano). Tanba ne’e fiar kaak ho dekretu lei foun Regula-
mentu FDCH nian bele hadi’a liutan sevisu iha futuru liu-liu 
ba dezenvolvimentu rekursus umanus Timor-Leste nian.

Atu haforsa servisu iha Sekretáridu Tékniku FDCH, ohin 
loron  iha funsionáriu hamutuk na’in 48, Funsionáriu sira 
ne’e hala’o sira nia servisu iha Gabinete lima (5) hanesan Ga-
binete do Administrasaun Finacas e Rekursus Umanus In-
ternus (GAFRHI), Gabinete do  Plano Pesquisa, Fiscalização 
e Verificação  (GAPPEFIV),  Gabinete dos Serviços de Paga-
mentos (GASEPA), Gabinete do Aprovizionamento e Logis-
tica (GAPLO) Gabinete do Gestão  e Sistema da Informação  
(GAGESI) . No ohin loron iha ona edifísiu própriu ba ST-
FDCH iha edisfisu antiga Ministériu Finansas , iha Palçio do 
Governo.

Progresu seluk ohin loron FDCH konsege estabelese mós 
sistema dijitalizasaun online hodi grava dadus hotu-hotu 
kona-ba programa sira ne’ebé FDCH finansia liu husi for-
masaun sira no programa bolsa estudu, sistema ne’e hanaran 
Beneficiary Management Information System (BMIS) ne’ebé  
dezenvolve rasik husi funsionáriu ST-FDCH iha Gabinete 
GAESI departamentu DESTI.   
 
Hahú husi inísiu mai to’o ohin loron ST-FDCH lidera ona 
husi timoroan na’in lima nudár   Sekretáriu Ezekutivu FDCH 

nian  hanesan Sr. Edmundo Viegas hahú  husi Abríl 2011 
- Fevreiru 2012. Sr. Adérito José Guterres  hahú husi Fevrei-
ru 2012 - Marsu 2013, Sr. Alberto Xavier P. C.  hahú husi 
Marsu 2013 - Juñu 2013, Sr. Isménio Martins da Silva hahú 
husi Abril 2014 – Novembru 2019 , no Sra, Leila Carceres dos 
Santos hetan nomeasaun nudár Diretora Ezekutiva   hahú 
husi Novembru 2019  to’o mai ohin loron.
Dezenvolvimentu ba rekursus umanus Timor-Leste nian 
nu’udár pillar ida importante tebes  ba dezenvolvimentu país 
doben ida ne’e tanba ne’e fiar katak ho ezisténsia FDCH nian  
kontinua servisu maka’as hodi kontribui  hasa’e liután kualidade 
servisu hodi responde ba planu no programa dezenvolvimentu kapitál 
umanu nasaun foun ne’e nian hodi lori Timor-Leste sai nudár nasaun 
ne’ebé ho rendimentu médiu altu iha tinan 2030 tuir metas  PEDN nian.

Hein katak ho lideransa foun   Diretora Ezekutiva Sra, Leila 
Carceres dos Santos sei lori progresu  servisu ida ne’ebé di’ak 
liután ba ezisténsia FDCH nian hodi kontribui maka’as liután  
ba dezenvolvimentu rekursus umanus nasaun foun ne’e nian 
hodi prepara timoroan sira  iha setór oin-oin.  

FDCH harii ka estabelese ho Lei  Parlamentu , ne’ebé halo 
aprovasaun  ba Orsamentu Jerál Estadu (OJE) ho no 1/2011 
iha 14  Fevreiru 2011, husi Artigu 7 to’o Artigu 9 no mós ter-
mu previstu iha Artigu 32 husi Lei Parlamentu no 13/2009, 
21 Outubro 2011, ne’ebé ko’alia kona-ba instrumentu atu 
konsentra hotu kompeténsia sira  hodi determina, finan-
sia no implementa polítika tomak Governu nian ligadu ba 
dezenvolvimentu kualifikasaun, formasaun no kapasitasaun 
ba rekursus ka kapitál umanu iha Timor-Leste.

Ohin loron FDCH regulamenta liu hosi Dekretu-Lei foun  
nº13/2020 de 15 de Abril, Regulamento do Fundo de Desen-
volvimento do Capital Humano  ne’ebé jestaun fundu nian 
kabe ba “Conselho de Administração” haktuir  linas jerais ba 
politika governamental  artigo 4.º. (*)

Avaliasaun ba Sentru Formasaun Sira Ne’ebé Apoiu husi SEFOPE 
liu husi Finansiamentu FDCH

Secretariado Técnico do Fundo  de Desenvolvimento 
do Capital Humano  (ST-FDCH) halo avaliasaun ba 
Institusaun ka sentru formasaun sira ne’ebé apoiu husi 

Sekretáriu Estadu  ba Formasaun Profisionál no Empregu 
(SEFOPE) liu - husi finansiamentu Fundo  de Desenvolvi-
mento do Capital Humano  ba tinan fiskal 2019  nian.

Objetivu husi avaliasaun  ne’e  atu buka tuir  ezisténsia husi 
sentru formasaun sira  no oinsá utilizasaun orsamentu no 
resultadus husi atividades  sira ne’ebé implementa tiha ona,  
atu konfirma númeru benefisiarius no oinsá ninia benefisiu 
ka rezultadu  sira hodi responde ba merkadu traballu no atu 

buka hatene oinsá jestaun organizasaun no saida maka  sen-
tru formasaun sira halo  meloramentu  nudár estratéjia hodi 
atinje objetivu organizasaun.

Tuir dadus númeru Sentru formasaun  totál 24 mak oferese 
formasaun profisionál  ba joven sira iha Munisipiu  sanulu  
(10) hanesan ; Dili, Baucau, Covalima, Lautem, Manatuto, 
Liquica, Manufahi, Ermera no Bobonaro, ho area formasaun 
ne’ebé oferese maka ; Administrasaun Jerál, Agrikultura & 
Hortikultura, Ospitalidade, Lingua no kontrusaun. 

Ba dahuluk Ekipa FDCH  hahú ho  avaliasaun  ba sentru for-
masaun sia (9) maka hanesan; Foundation  Building Skill, 
Sentru Treinamentu Vokasional Juventude Gleno, Sentru 
Desenvolvimentu  Komunitaria  Baucau, Sentru Treinamen-
tu Vizaun Foinsa’e Baucau, Sentru treinamentu Integradu 
no Desenvolvimentu de Baucau, Centro de Paz Santa Isabel 
Formação Integral de Jovens e Criancas, Sentru Nasionál  
Empregu Formasaun Profisionál -TIBAR  (Sigla Portuques 
CNEFP, UMA DAME, Centro de Formação Secretariada e 
Costura Madre Madalena Morano Fuiluro.

Metodolojia avaliasaunutiliza kestionáriu ba intrevista direta 
hó diretores/as ka responsavél sentru formasaun sira no halo 
gravasaun  lian  hó telefone audio no tuir mai dadus sira ne’e 
kompila no  analisa iha tabulasaun data sofware excel. 

Resultadus analisa dadus konklui ona katak númeru total 
pursentu 33 (%) sentru formasaun  “ sei eziste ” no  pursentu 
4 (%) sentru formasaun  “la-eziste ona”  no pursentu 63 (%) 
sentru formasaun sei avalia tuir mai iha fase dala- rua (aval-
iação da segunda fase).

Komparasaun dadus SEFOPE no dadus avaliasaun amostra 
iha diferensia númeru benefisiarius  ne’ebé graduadu ona (for-
ma ona)  husi sentru formasaun sia (9) ne’e,  totál benefisiarius 

nain 380 ;  asesu ona ba servisu númeru totál 54 pursentu 13  
(%)   iha periodu  tinan 2019 no dadus  avaliasaun (intrevista)
númeru totál  379  benefisiarius ne’ebé forma ona no  asesu 
ona ba servisu 200 hó  pursentu 49(%), husi area formasaun 
oin-oin hanesan ; administrasaun jeral, ospitalidade, lingua, 
agrikultura & hortikultura no kontrusaun, husi  area hirak 
ne’e pursentu  51 (%) servisu  iha  setór privadu, pursentu 47 
(%) halo servisu seluk  no pursentu  1 (%)  servisu iha setór  
públiku.

Situasaun formadores hó númeru  bo’ot liu  pursentu 61 (%) 
formadores mai husi sentru ne’e rasik;  númeru  formadores 
husi institusaun seluk pursentu 22 (%) no formadores husi rai 
liur pursentu 17 (%).

Avaliasaun ne’e hala’o bazeia mós Decreto-Lei N.º 13 /2020,  
de 15 de Abril , regulamentu  FDCH , Artigo 13.º  pontu C)  
ne’ebé hateten “koordena  atividades  avaliasaun  no fiskali-
zasaun  ba programas  hotu-hotu  nebe hamutuk (Conjunto)  
ho diresóens sira seluk iha sekretariadu  tekniku  ba entidades 
servisu seluk” .(Média¬_FDCH)

Diretora Ezekutiva FDCH Sra. Leila Carceres dos Santos hamu-
tuk ho Komandante Sentru Formasaun Polisia Arquimino Ra-
mos no Graduandu ko’a hela ke’ek iha serimonia abertura Ano 
Letivo CFP 2021.

Reprezentante AEPTL hato’o hela kona-na sira nia obje-
tivu vijita mai FDCH no halo mos aprezentasaun badak 
kona-ba sira nia organizasaun AEPTL ne’e rasik.

 Direitora Ezekutiva Fundo de Desenvolvimento do Capital Humano 
(FDCH) Sra. Leia Cárceres dos Santos, simu vizita husi Asosiasaun En-
jenaria Petroliu Timor-Leste (AEPTL) iha nia servisu fatin Edifisiu No 
5, Palacio do Governo, Dili, Timor-Leste.

Xefi Departamentu Media no Relasaun Publika (DE-
MEREP akompana Diretora Ezekutiva FDCH simu vizita 
husi AEPTL

Eis Prezidente TL  Jose Ramos Horta hato’o ninia diskursu 
iha  serimonia abertura ano letivo 2021 no graduasaun 
DipJep PNTL. 22/01.

Diretora Ezekutiva FDCH Sra. Leila Carceres dos Santos hamutuk ho 
Segundu Komandante PNTL Munisipiu Dili Euclidis Belo, no mos Di-
retora INDIMO Isabel Fernandes de Lima no Graduandu foto hamu-
tuk  uainhira serimonia graduasaun remata. 

Lensa FDCH

Diretora Ezekutiva FDCH Sra. Leila Carceres dos Santos akompana 
husi Koordenador GAPPEFIV Sr. Hermenegildo da Silva no mos Xefi 
Departamentu DEPPFIV Sra. Maria R. S. Pinto halo enkontru  koorde-
nasaun servisu ho Diretor INAP ho CFP.

Diretora Ezekutiva FDCH Sra. Leila Carceres dos 
Santos hamutuk ho equipa halo enkontru ho Sek-
retariu estadu SEFOPE Sr. Alarico de Rosario.

Diretor Jeral INAP Sr. Agostinho Letencio de Deus 
halo hela aprezentasaun durante enkontru koordena-
saun servisu entre INAP,CFP no FDCH.

Reprezentante Komisaun Funsaun Publika no mos 
INAP haree no le hela dokumentu sira ne’ebe prepara 
ona husi equipa sira relasiona ho Kordenasaun servisu 
entre INAP,CFP no FDCH.

Diretora Ezekutiva FDCH no equipa hakerek hela 
pontu importante sira ne’ebe hato’o husi Sekretariu 
Estadu SEFOPE.

Diretora Ezekutiva FDCH Sra. Leila Carceres dos 
Santos halo hela aprezentasaun ba Sekretariu Estadu 
SEFOPE Sr. Alarico de Rosario.

Lensa FDCH

Diretora Ezekutiva FDCH Sra. Leila Carceres dos Santos hato’o hela 
informasaun no formasaun badak ba funsinariu sira no Estajiariu 
Profesional sira molok sira ba halo avaliasaun ba sentru formasaun sira 
ne’ebe hetan apoiu finanseiru husi FDCH.

Estajiu Profisional sira ne’ebe hala’o estajiu iha FDCH apoiu halo 
verifikasaun ba Proposta Individu ne’ebe estudante universitariu 
sira hatama mai FDCH hodi husu apoiu finanseiru ba sira ninia 
estudu.

Koordenador GAPPEFIV Sr. Hermenegildo da Silva hamutuk ho 
nia equipa partisipa iha formasaun badak ba Funsionariu ST-FDCH 
no Estajiariu Profesional sira kona-ba oinsa atu halo avaliasaun ba 
sentru formasaun sira ne’ebe hetan apoiu finanseiru husi FDCH.

Diretora Ezekutiva FDCH Sra. Leila Carceres dos Santos akompana 
direita prosesu verifikasaun ba proposta Pedidu Individu ne’ebe  
halo husi  estajiu profesional sira  iha FDCH

Estajiu Profisional Sr. Domingos Guteres no Sra. Peregrina  ne’ebe 
hala’o estajiu iha FDCH kontinua apoiu halo verifikasaun ba 
Proposta Individu ne’ebe estudante universitariu sira hatama mai 
FDCH hodi husu apoiu finanseiru ba sira ninia estudu.

Diretora Ezekutiva FDCH Sra. Leila Carceres dos Santos fahe hela 
informasaun ba Funsionariu sira no mos estajiariu profesional sira 
ne’ebe atu ba halo avaliasaun ba sentru formasaun sira iha munisipiu.

Lensa FDCH

Diretora Ezekutiva FDCH Sra. Leila Carceres dos Santos 
no Reitor ETCI rona hela esplikasaun prosesu produsaun 
kafe.

Diretor Rekursu umanu no pontu fokal sira partisipa iha enkontru 
traballu ne’ebe organiza husi INAP hodi ko’alia kona-ba program 
formasaun no bolsa estudu ba funsinariu publiku sira iha 2021.

sesaun husu no hatan iha enkontru traballu ne’ebe 
organiza husi INAP hodi ko’alia kona-ba program 
formasaun no bolsa estudu ba funsinariu publiku sira 
iha 2021.

Diretor Rekursu umanu no pontu fokal sira partisipa iha enkontru 
traballu ne’ebe organiza husi INAP hodi ko’alia kona-ba program 
formasaun no bolsa estudu ba funsinariu publiku sira iha 2021.

Diretora Ezekutiva FDCH Sra. Leila Carceres dos Santos 
ho ekipa halo enkontru ho Reitor ETCI Sr. Lucio Marcal 
Gomes ho ninia estrutura. 

Diretora Ezekutiva FDCH Sra. Leila Carceres dos Santos ho ekipa 
hasai foto hamutuk ho Reitor ETCI no equipa 

Lensa FDCH

Diretora Ezekutiva FDCH Sra. Leila Carceres dos Santos partisipa iha 
serimonia abertura ba Curso de Formação  de Formadores Nacionais 
de Lingua Portuguesa ne’ebe realiza iha Salaun Ian Martin, Balide, 
formasaun ne’e sei finansia husi FDCH.  

Formador no formandos sira partisipa iha serimonia abertura ba 
Curso de Formação  de Formadores Nacionais de Lingua Portuguesa 
ne’ebe realiza iha Salaun Ian Martin, Balide.

Prezidente CA-FDCH  no Ministru Ensinu Superior Siensia no Kultura S.E. Sr. 
Longuinhos dos Santos akompana husi DE FDCH Sra, Leila Carceres  no DG 
MESCC  halo entrevistiva ho Jornalista sira hafoin asina diploma ministerial.

Formador no formandos sira basa liman hafoin rona diskursu husi vice 
Ministru MEJD 

Prezidente CA-FDCH  no Ministru Ensinu Superior Siensia no Kultura 
S.E. Sr. Longuinhos dos Santos halo aprovasaun ba diploma Ministerial 
hodi regula prosedimentu administrativa programa Bolsa Hakbi’it. 
25/02/2021

Prezidente CA-FDCH  no Ministru Ensinu Superior Siensia no Kultura 
S.E. Sr. Longuinhos dos Santos dada lia ho Diretora Ezekutiva FDCH 
Sra, Leila Carceres  hafoin asina diploma ministerial.

Lensa FDCH

Diretora Ezekutiva FDCH Sra. Leila Carceres dos Santos halo ekontru ho 
Reitor Instituto Boaventura Timor-Leste (IBTL) Sra. Quiteria da Costa 
hodi ko’aloa kona-ba programa bolsa Hakbi’it ne’ebe sei atribui ba foinsa’e 
sira atu hala’o sira ninia estudu iha IBTL.

Diretora Ezekutiva FDCH Sra. Leila Carceres dos Santos hasai foto 
hamutuk ho fundador no Prezidente João  Saldanha University (JSU) Sr. 
João Mariano Saldanha ho ninia estrutura  hafoin sosializa programa bolsa 
Hakbi’it ne’ebe sei atribui ba foinsa’e sira atu hala’o estudu iha JSU. 

Diretora Ezekutiva FDCH Sra. Leila Carceres dos Santos halo enkontru 
ho Reitor UNITAl Sr. Florindo Pereira ho Vise Reitor hodi sosializa 
programa bolsa Hakbi’it ne’ebe sei atribui ba foinsa’e sira atu hala’o estudu iha 
UNITAL. 

Diretora Ezekutiva FDCH Sra. Leila Carceres dos Santos hasai foto 
hamutuk ho Reitor UNDIL Sr. Jose Agostinho da Costa Belo ho ninia 
estrutura  hafoin sosializa programa bolsa Hakbi’it ne’ebe sei atribui ba foinsa’e 
sira atu hala’o estudu iha UNDIL. 

Diretora Ezekutiva FDCH Sra. Leila Carceres dos Santos halo ekontru ho 
Reverendesima Reitor IPDC Madre Ervinia Martins Brito   hodi sosializa 
programa bolsa Hakbi’it ne’ebe sei atribui ba foinsa’e sira atu hala’o estudu iha IPDC. 

Diretora Ezekuitiva FDCH Sra. Leila Carceres dos  Santos 
hasai foto hamutuk ho Reitor Instituto  São João de Brito Pe. Fidelizio Hornai 
Pereira ho ninia estrutura hafoin enkontru hodi sosializa programa bolsa Hakbi’it 
ne’ebe sei atribui ba foinsa’e atu hala’o estudu iha institutu  ne’e.

Lensa FDCH

Diretora Ezekutiva FDCH Sra. Leila Carceres dos Santos hasai foto 
hamutuk ho Reitor DIT Sr. Alvaro Menezes Amaral ho ninia estrutura  
hafoin sosializa programa bolsa Hakbi’it ne’ebe sei atribui ba foinsa’e sira atu 
hala’o estudu iha DIT. 

Diretora Ezekutiva FDCH Sra. Leila Carceres dos Santos ho ekipa hasai 
foto hamutuk ho Reitor IOB  Sr.  Augusto da Conceicão Soares ho ninia 
estrutura  hafoin sosializa programa bolsa Hakbi’it ne’ebe sei atribui ba foinsa’e 
sira atu hala’o estudu iha IOB. 

Diretora Ezekutiva FDCH Sra. Leila Carceres dos Santos ho ekipa 
realiza enkontru  ho Reitor IOB  Sr.  Augusto da Conceicão Soares ho 
ninia estrutura  hodi sosializa programa bolsa Hakbi’it ne’ebe sei atribui ba 
foinsa’e sira atu hala’o estudu iha IOB. 

Diretora Ezekutiva FDCH Sra. Leila Carceres dos Santos hasai foto 
hamutuk ho Reitor ICS Sr. Domingos Soares ho ninia estrutura  
hafoin sosializa programa bolsa Hakbi’it ne’ebe sei atribui ba foinsa’e sira atu 
hala’o estudu iha ICS. 

Diretora Ezekutiva FDCH Sra. Leila Carceres dos Santos hasai foto 
hamutuk ho Reitor ISC Sr. Sebastião Pereira ho ninia estrutura  hafoin 
sosializa programa bolsa Hakbi’it ne’ebe sei atribui ba foinsa’e sira atu hala’o 
estudu iha ISC. 

Diretora Ezekutiva FDCH Sra. Leila Carceres dos Santos ho ekipa 
realiza enkontru  ho Reitor Universidade da Paz  Sr.  adolmando 
Amaral ho ninia estrutura  hodi sosializa programa bolsa Hakbi’it ne’ebe sei 
atribui ba foinsa’e sira atu hala’o estudu iha universidade ne’e. 

Lensa FDCH

Diretora Ezekutiva FDCH Sra. Leila Carceres dos Santos ho 
ekipa realiza enkontru  ho Reitor UNTL Sr.  João  Martins ho 
ninia estrutura  hodi hafoin simu pose nu’udar reitor ba UNTL. 

Diretora Ezekutiva FDCH Sra. Leila Carceres dos Santos ho 
ekipa realiza enkontru  ho Reitor UNTL Sr.  João  Martins ho 
ninia estrutura  hodi hafoin simu pose nu’udar reitor ba UNTL.

Diretora Ezekutiva FDCH Sra. Leila Carceres dos Santos akompana 
husi Asesora teknika FDCH Sra. Ana Paula dos Santos hasai foto 
hamutuk Reitor UNTL Sr.  João  Martins ho ninia estrutura  hafoin 
enkontru koordeansaun servisu. 

Diretora Ezekutiva FDCH Sra. Leila Carceres dos Santos 
halo palestra hodi motiva foinsa’e sira ne’ebe ohin loron tuir 
formasaun iha AHHA Education  SOLS 24/7 iha Becora. 

Foinsa’e sira ne’ebe ohin loron tuir formasaun iha AHHA 
Education  SOLS 24/7, Becora ho antusiazmu rona motvisaun 
husi Diretora Ezekutiva FDCH Sra. Leila Carceres dos Santos. 

Foto hamutuk Diretora Ezekutiva FDCH Sra. Leila Carceres 
akompana husi ekipa ho formador no jestor sira iha sentru 
formasaun AHHA Education  SOLS 24/7, Becora  

Lensa FDCH  

1.KONA-BA FDCH (FUNDO DE DESENVOLVIMENTO DO 
CAPITAL HUMANO

1.1.Estabelesimentu 
	 FDCH hari no aprovadu husi Parlamentu Nasionál liu 
husi Lei no 1/II iha loron 14 Fevereiru, Artigu 9 kona ba OGE 
2011 baseia ba Artigo 32 Lei no 13/2009, 21 Outubro (LOGF) 
ne’ebé koalia kona-ba kriasaun Fundo de Desenvolvimento do 
Capital Humano (FDCH). 

1.2.Baze Legal 
	 FDCH regulamenta liu hosi Dekretu-Lei foun  nº13/2020 
de 15 de Abril, Regulamento do Fundo de Desenvolvimento do 
Capital Humano no ne’ebe jestaun fundu nian kabe ba “Conselho 
de Administração” haktuir  linas jerais ba politika governamental  
artigo 4.º. 

Conselho de Administração do FDCH (Konsellu Administrasaun 
FDCH) hetan apoiu husi Sekretariadu Tékniku ida, ne’ebé 
dezempeña servisu Espesiálizada atu halo koordenasaun 
téknika ho orgaun governu ne’ebé iha nesesidade atu dezenvolve 
programas no projetus ba dezenvolvimentu kapital umanu tuir 
área kompetensia ida-idak nian.

1.3.Objetivu
	 Objetivu Jerál ba estabelesimentu fundu nian mak: 
“atu dezenvolve planu rekursu umanu Nasionál hodi apoia ba 
dezenvolvimentu Nasionál iha área oi-oin, mellora di’ak liutan 
planu, jestaun no implementasaun programa nomós garante 
lalaok programa ho ninia ezekusaun orsamentu públiku ne’ebé 
trasparente ho despeza governu nian relasiona ho kustus ba 

PERFIL FDCH

formasaun, bolsa-estudu no programa ba dezenvolvimentu rekursu 
umanu iha Timor-Leste”.

 Estabelesimentu Fundo Desenvolvimento do Capital Humano iha 
ninia objetivu hodi hari’i hanesan mós atu:

•	 Asegura jestaun finanseiru ba investimentu públiku iha área 
formasaun no dezenvolvimentu rekursu umanu nasional;

•	 Garantia seguransa ba negosiasaun, asinatura ba akordu no 
projetu sira plurianuais;

•	 Mantein verbas orsamentu ne’ebé prevé ba FDCH iha final 
tinan fiskal ho objetivu atu garantia kontinuidade programa 
no projetu formasaun;

•	 Promóve transparênsia no responsabilidade liuhosi mekanismu 
no prosidimentu Relatóriu no prestasaun servisu sobre prosesu 
ezekusaun programa formasaun no projetu dezenvolvimentu 
kapital umanu.

1.4.Funsaun Jerál
	 Sekretáriadu  FDCH iha funsaun Jerál, atu :
1.Koordena planu dezenvolvimentu rekursu umanu iha Timor-
Leste, implementasaun no ezekusaun orsamentu FDCH nian;
2.Avalia rezultadu atividades formasaun no bolsa-estudu;
3.Koordena ho parseiru hot-hotu ba kualidade.

1.5.Estrutura 
	 Bazeia ba artigu 5. Dekretu-Lei n.o 13/2020, 15 Abril, 
Conselho de Administração do FDCH (CA-FDCH) kompostu husi 
Ministru Ensinu Superiór, Siénsia no Kultura (MESCC), Ministru 
Finansas, Ministru Justisa, Ministru Petróleu no Minerais no 
Sekretáriu Estadu Formasaun Profisionál no Empregu (SEFOPE).
Ho nune’e, estrutura ba Conselho de Administração (CA-FDCH) 

FUNDO DE DESENVOLVIMENTO DO CAPITAL HUMANO

iha ninian kompozisaun mak hanesan:

1. Ministru Ensinu Superiór, Siénsia no Kultura (MESCC) nudár 
Prezidente ba CA-FDCH
2. Ministru Finansas – Membru Permanente ba CA-FDCH;
3. Ministru Justisa– Membru Permanente ba CA-FDCH;
4. Ministru Petróleu no  Minerais – Membru Permanente ba CA-
FDCH no
5. SEFOPE – Membru Permanente ba CA-FDCH

2.JESTAUN  BA FDCH

2.1. Konsellu Administrasaun FDCH: 

	 Konsellu Administrasaun mak orgaun ne’ebé halo 
desizaun iha Sekretáriadu  FDCH. Papél konsellu nian mak 
atu fó konsellu ba polítika, aprovasaun no dirasaun kona-
ba dezenvolvimentu rekursu umanu iha Timor-Leste nomós 
programa FDCH no projetu sira iha Timor-Leste. Konsellu ne’e 
iha mós responsabilidade Jerál ba jestaun FDCH.   
Espesífikamente, Konsellu Administrasaun iha mandatu tuir 
artigu 6, Dekretu Lei mak hanesan: 
 
1. Aprova planu asaun anual Fundu nian
2. Aprova proposta orsamentu anual Fundu nian
3. Aprova planu aprovizionamentu anual Fundu nian
4. Aprova relatóriu atividades anual Fundu nian
5. Aprova relatóriu kontas anual Fundu nian
6. Aprova relatóriu anual aprovizionamentu Fundu nian
7. Aprova programas, projetus no atividades seluk ne’ebé atu 
finansia husi Fundu, no mós estimativa ba kustu sira, bazeia ba 
prioridades ne’ebé estabelese husi Konsellu Ministrus.
8. Aprova opsaun sira ba finansionamentu kada programa no 
projetu ne’ebé atu finansia
9. Autoriza pagamentus no despezas tomak ne’ebé realiza husi 
Fundu CA-FDCH bele delga ba Diretór Ezekutivu kompeténsia 
sira ne’ebé prevista iha alínea g) to’o i) husi artigu 6.o Dekretu-
Lei n.o 13/2020, 15 Abril, ne’ebé reflete iha parágrafu anteriór.

2.2. Enkontru Konsellu Administrasaun FDCH: 

	 Regula iha 7. Dekretu-Lei n.o 13/2020, 15 Abril, 
Funsionamentu ba CA-FDCH nian, hanesan tuir mai ne’e:

1. CA-FDCH reúne, ordinariamente, tinan ida dala ida, no 
bainhira konvoka husi Prezidente liu husi ninia inisiativa rasik ka 
liu husi rekerimentu maioria husi ninia membru sira.
2. Diretór Ezekutivu konvokadu hodi partisipa mós iha reuniaun 
sira CA-FDCH nian, maibé laiha direitu ba votu
3. Bele mós konvoka entidade sira seluk hodi partisipa iha 
reuniaun sira CA-FDCH nian, maibé laiha direitu ba votu, no 
sempre konsidera katak sira nia partisipasaun ne’e relevante
4. CA-FDCH bele deit delibera bainhira direitu votu mai husi 
metade husi ninia membru sira ne’ebé partisipa
5. CA-FDCH delibera liu husi maioria simples husi ninia membru 
sira ne’ebé prezente, Prezidente maka iha votu kualidade
6. Karik falta, auzénsia ka impedimentus ruma husi Prezidente, 

Prezidente dezigna ninia substitutu entre restante membru sira 
CA-FDCH nian
7. Deliberasaun sira CA-FDCH nian fundamenta no hakerek iha 
ata, ne’ebé elabora husi Diretór Ezekutivu.
Entidade ne’ebé responsavel ba operasaun tomak iha Fundo ne’e 
mak Conselho de Administração
 
2.3. Estrutura Orgânika Sekretáriadu Tékniku FDCH nian.

	 Artigu 12. Dekretu-Lei n.o 13/2020, 15 Abril, prevé 
estrutura orgániku-funsionál Secretariado Técnico nian hanesan 
tuir mai ne’e:

a)Diresaun Nasionál ba Planu, Peskiza, Monitorizasaun no 
Fiskalizasaun;
b)Diresaun Nasionál ba Koordenasaun no Ezekusaun Programas 
no Projetus no Jestaun ba Sistema Informasaun;
c)Diresaun Nasionál ba Servisus Pagamentus;
d)Diresaun Nasionál ba Administrasaun, Finansas no Rekursus 
Umanus; no
e)Diresaun Nasionál ba Aprovizionamentu.
Diresaun Nasionál sira diriji husi Diretór Nasionál, tuir 
rejimi kargus diresaun no xefia administrasaun públika no 
imediatamente subordina ba Diretór Ezekutivu.

2.4. Papel Sekretáriu Tékniku FDCH nian
	 Haktuir iha artigu 8.Dekretu-Lei n.o 13/2020, 15 Abril, 
ba ezersísiu kompeténsia CA-FDCH nian, CA-FDCH hetan apoiu 
husi Secretariado Técnico do Fundo de Desenvolvimento do 
Capital Humano, dezignadu nudár Secretariado Técnico.

Secretariado Técnico nudár servisu apoiu ne’ebé integra iha 
estrutura orgánika Ministériu Ensinu Superiór, Siénsia no 
Kultura (MESCC).

Regula iha artigu 9. Dekretu-Lei hanesan, kompeténsia 
Secretariado Técnico nian maka hanesan tuir mai ne’e:

Presta apoiu tékniku no administrativu ba CA-FDCH
Koordena, akompaña no avalia teknikamente programa bolsa 
estudu hotu-hotu ne’ebé destinadu ba ema hirak ne’ebé laiha 
vínkulu ba Administrasaun Públika
Artikula ho Komisaun Funsaun Públika (CFP) no ho Institutu 
Nasionál Administrasaun Públika (INAP), finansiamentu no 
implementasaun ba programas no projetus formasaun funsionárius 
públikus, no mós akompaña no monitoriza programa no projetu 
sira
Asesora teknikamente CA-FDCH iha avaliasaun ba relevánsia 
projetu sira ne’ebé atu dezenvolve, no mós kona-ba nesesidade 
sira kona-ba ninia implementasaun
Koordena no apresia preliminarmente projetu sira ne’ebé propostu 
ba Fundu no submete ba apresiasaun CA-FDCH nian
Elabora programa no projetu sira ne’ebé aprovadu husi CA-FDCH
Dezenvolve mekanismu nesesáriu sira ba definisaun projetu sira 
kona-ba bolsas estudu no formasaun téknika iha rai-laran no iha 
estranjeiru
Promove elaborasaun ka revizaun ba lejislasaun aplikável iha 

matéria bolsas estudu nian
Koordena prosedimentu sira ba abertura konkursu, selesaun pur 
méritu, atribuisaun bolsas, no mós prosedimentu seluk ne’ebé 
prevista iha lejislasaun sira ne’ebé aplikável iha matéria bolsas 
estudu.
Promove elaborasaun ka revizaun ba lejislasaun ne’ebé aplikável 
ba bolseiru sira, ho objetivu atu inkorpora mekanismu sira ba 
akompañamentu no forma sira ba avaliasaun ba sira nia atividades.
Presta ka fó apoiu ba CA-FDCH iha opsaun sira ba finansiamentu 
investimentu públiku iha formasaun no dezenvolvimentu 
rekursus umanus nasionais
Dezenvolve prosedimentu sira ne’ebé garante seguransa iha 
negosiasaun no asinatura akordus, programas no projetus 
plurianuais
Elabora relatóriu sira prestasaun kontas kona-ba ezekusaun 
programas no projetus Fundu nian
Mantém arkivu ida ba atas reuniaun CA-FDCH nian
Hala’o tarefa sira seluk ne’ebé determina husi lei, regulamentu ka 
determinasaun husi superiór.
Estabelese iha artigu 10.o Dekretu-Lei hanesan, Secretariado 
Técnico diriji husi Diretór Ezekutivu FDCH, nomeadu liu husi 
rejimi komisaun servisu, tuir Lei, ho durasaun mandatu tinan 4, 
renovável dala ida deit ho períudu ne’ebé hanesan.

3. PROSESU  NO MANDATU

3.1. Prosesu Submisaun Projetu iha FDCH

	 Iha artigu 8º  husi Diploma Ministerial no 09/2011,  
koalia kona ba prosesu submete dokumentu projetu sira ba FDCH, 
hanesan tuir mai ne’e:

•	 Kompetênsia Ministériu sira no orgaun Governu nian sira 
seluk hodi submete projetu sira ba Sekretáriadu Tékniku hodi 
bele hetan konsiderasaun husi Konsellu Administrasaun;

•	 Sekretáriadu Tékniku maka responsavel hodi koordena ba 
halibur projetu sira ne’ebé propoin husi orgaun Governu 
nian, hodi bele submete ba hetan apresiasaun husi Konsellu 
Administrasaun, nune’e mós kona-ba implementasaun 
programa foun no projetu sira ne’e aprovadu husi Konsellu 
Administrasaun.

•	 Projetus sira ne’ebé submete ba Sekretáriadu minimu loron 
10 antes enkontru tuirmai Konsellu Administrasaun nian.

Artigu 9º - Dokumentu sira ne’ebé akompaña projetus:

Projetu sira ne’ebé atu submete ba Sekretáriadu Tékniku ba 
Dezenvolvimentu Kapital Umanu ka ne’ebé dezenvolve hela, 
tenki akompaña ho dokumentasaun téknika sira liuliu hanesan 
informasaun tuirmai ne’e: 

•	 Objetivu estratéjiku ba projetu;
•	 Parte ne’ebé envolve;
•	 Benefisiariu diretu;
•	 Fatin projetu;
•	 Durasaun;

•	 Kustu;
•	 Relevansia projetu;
•	 Espesifikasaun importante liu ba projetu;
•	 Nesesidade implementasaun;
•	 Impaktu ka efeitu husi projetu;
•	 Adekuasaun ba Programa Governu no kuadru legal atual.
Aprovadu iha aneksu diploma, ne’ebé sai hanesan parte integral 
ne’e maka pakote formulariu sira no sumariu ba deskrisaun 
projetu sira,  inklui mós iha dokumentu tékniku hodi submete ba 
Konsellu Administrasaun. 

Artigu 10º - Elaborasaun no apresiasaun preliminariu ba projetu:

Kompetensia Sekretáriadu Tékniku ba Dezenvolvimentu 	
Kapital Umanu ba apresiasaun preliminariu kona-ba projetu sira 
maka submete ona, ne’ebé depende ba ninia kazu:

•	 Determina hodi haruka fila-fali ba Ministeriu proponente, 
karik seidauk kumpri rekezitu sira no formalidade sira 
maka prevista iha diploma ne’e no seidauk haree forma ou 
dokumentu adekuadu ne’ebé hato’o; 

•	 Hato’o ba Prezidente Konsellu Administrasaun ita nia ajenda.

Kompetensia Sekretáriadu Tékniku ba Dezenvolvimentu Kapital 
Umanu mós kona-ba dezeña projetu sira ne’ebé difinidu iha 
Konsellu Administrasaun, nomós preparasaun ba proposta 
projetu sira ne’ebé konsidera relevante.

Sirkulasaun entre membru sira iha Konsellu Administrasaun ba 
projetu ne’ebé mak atu avalia, akontese loron 3 molok enkontru 
Konsellu Administrasaun nian.

3.2.Mandatu Diretora Ezekutivu FDCH

	 Mandatu no papel Diretora Ezekutivu  FDCH nian, 
hakerek iha Artigo 10º iha Diploma Ministerial no 13/2020, 15 de 
Abril 2020, kona-ba kompetênsia atu jere no tau matan ST-FDCH 
iha ninia funsionamentu lor-loron.

	 Aleinde ida-ne’e, Diretora Ezekutivu Fundu nian 
hetan mós mandatu no póder husi Konsellu Administrasaun 
liuhosi DESPAXU n.º 1 /CA - FDCH/II/16, DELEGASAUN 
KOMPETENSIA atu bele iha responsavel masimu reprezenta 
Konsellu atu:

•	 Dirije no orienta jestaun diária ba FDCH, liuliu despaxu ba 
arkivu no korrespondénsia ne’ebé tama, no asinatura ba karta 
ofisial sira mak haruka ba orgaun no servisu sira tutela ba 
FDCH ka entidade nasionais públiku no privadu;

•	 Jestaun no administrasaun ba rekursu patrimoniu ne’ebé mak 
atribui ba FDCH, tuir lei ne’ebé vigóra;

•	 Jestaun no administrasaun rekursu umanu ne’ebé mak atribui 
ba FDCH; 

•	 Hala’o prosidementu sira tuir lei aprovizionamentu, liuliu 
loke no adjudikasaun, nomós asina kada kontratu prestasaun 
servisu relasiona ho apoiu tékniku husi FDCH, to’o montante 

www.fdch.gov.tl36  Bulletin Trimestral FDCH Vol. XXIVJaneiru - Março 2021



masimu ne’ebé permite tuir lei ba Ministru ida; 
•	 Hala’o prosedimentu sira tuir lei aprovizionamentu, liuliu 

loke no adjudikasaun, nomós asina kada kontratu, relasiona 
ho fornesimentu sasan, prestasaun servisu ka ezekusaun ba 
obra FDCH nian, to’o montante masimu ne’ebé permite tuir 
lei ba Ministru ida; 

•	 Autoriza despeza/gastus ba orsamentu FDCH nian, hanesan 
responsavel masimu ba servisu, bele nomea responsavel balun 
hodi autoriza asinatura ofisial ba Formulariu Kompromisiu 
ba Pagamentu (FCP/CPV), Orden ba Sosa (OC/PO), Pedidu 
no Orden ba Pagamentu (POP/PRT), nomós responsavel ba 
iha área administrasaun, área finansa, área lojistika, nomós 
ofisiais sertifikasaun no autorizasaun iha Fundu, kuandu 
nesesariu;

•	 Aprova pedidu sira adiantamente no presiza hari’i prestasaun 
serbisu, nune’e mós verifika kada relatóriu;

•	 h)Aprova viajen asesor sira nian ou funsionáariu sira iha 
FDCH; 

•	 Valida Planu Anual, Planu Aprovizionamentu no Planu 
Ezekusaun Orsamental; 

•	 Valida Relatóriu progresu orsamentu no Relatóriu Anual 
Preliminariu. 

3.3.Rekursu Finanseira FDCH nian

Fonte orsamentu FDCH nian mai husi dotasoens estadu ninian 
nebé hakerek iha livru orsamentu númeru 6 (Livro no 6) hodi 
deskreve programas prinsipais ba dezenvolvimentu rekursus 
umanus nia iha Timor-Leste, liu-liu fahe ba programas ha’at (4), 
ma’ak hanesan:

3.3.1.Programa Formasaun Profissional 
(Kodígu Programa 810)

	 Maioria orsamentu ba programa ne’e, sei finansia ba 
atividades formasaun profissional iha Centro de Formasaun 
ne’ebé SEPFOPE (Secretária do Estadu da Politíca de Formação 
Profissional e Emprego) halo konta ka tau-matan ba, inklui mós 
programa Liñas Ministeriais (LM) sira seluk ne’ebé konsentra 
ba formasaun funsionárius ka empregadu sira nebé hasa’e 
kualifikasaun bada’en ka skills iha área enjiñeria no sira seluk tan 
tuir padraun iha QQTL (Quadramento Qualificação de Timor-
Leste) ka iha lian inglês ma’ ak NQF (National Qualifications’ 
Framework – NQF) ne’ebé sertifika husi INDMO (Instituto 
Nacional de Dezenvolvimento de Mão de Obra) – SEPFOPE  
ba nível formasaun profissional no’mós husi ANAAA (Agência 
Nacional de Avaliação e Acreditação Académica) – Ministério da 
Educação (MdE) nian, nuudar izemplu: Padraun ba Sertifikadu 
1 – IV hetan akreditasaun iha INDMO-SEPFOPE no padraun ba 
Sertifikadu V-IX (Diploma 1 – Doutoramentu) hetan akreditasaun 
husi ANAAA-MdF.

Programa ne’e iha ninian objetivu atu finansia Liñas Ministeriais 
(LM) sira nian funsionáriu hodi prepara no hasa’e kompetênsias 
abilidade timoroan sira nian, liu-liu ba jovens feto no mane bazeia 
ba ejijensia ba nesessidades industria ka mercadu traballu nian 

ka abilidades ne’ebé  ho natureza ka karater níveis sertifikasaun. 

3.3.2.Programa Formasaun Téknika 
(Kodígu Orsamentu 811)

	 Programa ne’e fo’o apoiu tomak ba dezenvolvimentu 
kapasidade funsionáriu Estadu nian ka ajentes iha Estadu tomak 
ba área oin-oin, haktuir planu no prioridades  governu  nian ba 
setór hotu-hotu ho objetivu atu aumenta matenek no dezenvolve 
nomós mellora di’ak liu tan prestasaun servisu ajentes ka mákina 
estadu hodi serbii di’ak liu tan iha sira-nia servisu fatin.

	 Formasaun ba iha futuru mai sei depende ba rekezitu ka 
regras no leis Regime de Carreira husi Commissão da Função 
Pública (CFP) hodi nune’e bele assegura liu tan politíka estadu 
nian hodi hare ba kompetênsias no pozisaun funsionáriu idak-
idak ida dezenvolvimentu estadu ne’e.

	 Níveis no área ba formasaun sei adapta tuir regras da 
função pública, inklui mós prioridades estadu nian ne’ebé sei foti 
referênsia husi “Estudo Mapeamento Nacional ba Prioridadades 
Recursos Humanos ba iha Setor Públiku no Privadu” ne’ebé halao 
husi Secretariado do FDCH ina tinan 2016 nian rohan (fim de 
2016) ho orientasaun CA-FDCH nian nomós aprova iha Conselho 
de Ministro (CdM) iha loron 23 de Agosto 2016, hodi responde 
mós ba objetivu PEDN (Planu Estratégico do Dezenvolvimento 
Nacional) 2011-2030.

3.3.3.Programa Bolsas Estudus-BdE 
 (Kodígu Orsamentu 812)

	 Programa ne’e ninian foku no objetivu ma’ak atu finansia 
Timor-oan feto no mane hodi hetan oportunidade atu kontinua 
ba estudu nível ensinu superior hahu husi níveis Diploma 1 to’o 
nível Doutoramentu haktuir Quadramento Qualificação Nacional 
de Timor-Leste – QQNTL (National Qualifications’ Framework 
– NQF) ba iha Universidades ka Institutu Superior sira tantu iha 
rai-laran no rai-liur. Áreas estudu sei haktuir prioridades  governu  
no nesesidades nasaun ninian. 

	 Oportunidade ba Bolsa de Estudo sei aplika ba 
funsionárius estadu nian nomós públiku timoroan feto no mane 
hahu husi tinan 17 to’o tinan 50 depende ba níveis eskolar. 

Prosesu Bolsa de Estudo sei liuhosi konkursu formal ne’ebé 
Ministério ka Instituisaun Estadu RDTL ida ma’ak tenki organiza 
ho aprovasaun husi CA-FDCH ne’ebé sei determina no aprova 
proposta mai husi LM ne’ebé mak organiza programa ne’e.
	 Apoiu finanseiru husi FDCH ba programa ne’e, bele 
liuhosi meius rua (2):

3.3.3.1.	 Programa Bolsa Estudu Kompleta 
(Full Scholarship);

	 Programa ne’e sei hetan apoiu másimu husi FDCH hodi 
selu ka kobre ba kustu Propinas Eskola, Kustu ba Vida moris nian 

(Kustu de vida), Seguru/ Tratamentu ba Saúde nian no Transporte 
ka Bilhete de Viagem ba iha rai-liur (Ba & Fila – dala ida deit) 
wainhira remata estudu, kustu material didaktiku no Kusto balun 
tan hanesan peskiza ba finalista nian.

	 Importante ka obrigasaun atu estabelese akordu 
memorandum entre Instituisaun iha Estadu RDTL ho instituisaun 
ensinu superior sira iha rai-laran ka ba iha rai-liur. Partikularmente 
ba iha rai-liur, instituisaun ne’ebé  organiza programa bolsa de 
estudo tenki koordena mós  ho MNEC (Ministério dos Negocios 
Estrangeiros e Cooperação) atu servisu besik ho Embaixadas 
RDTL iha nasaun hospedeiru inklui mós ho Consulados RDTL 
nian.

	 Atu FDCH bele aprova no ezekuta pagamentu ba 
programa ne’e, precizamente tenki iha dokumentus hanesan: 
MoU (Memorandum of Understanding), MoA (Memorandum 
of Agreement) ka Technical Agreement ba implementasaun 
programa ne’e entre instituisaun sira.

	 Parte seluk, tenki iha mós akordu kontratu entre 
instituisaun nebé  organiza ho bolseiru sira hodi koalia kona ba 
“Deveres ka Obrigasaun, Responsabilidade, Sanksoens” husi 
parte hotu-hotu atu nune’e bele garante programa ne’e ninian 
sussesu. 

3.3.3.2.	 Bolsa de Estudo Parcial 
(BEP) liu husi Subsidío Individuais (SI);

Aparte husi programa bolsa de estudo iha FDCH nebé  liu husi 
prosesu konkursu formal organizadu husi LM ka FDCH rasik, 
haktuir matadalan ba formasaun no bolsa de estudo FDCH nian, 
iha mós verba ka orsamentu balun alokadu atu fo’o subsidío 
orsamentu balun nebé  sei fornese  ba Timor-oan sira nebé  
estuda hela iha nível ensino superior, tantu iha rai laran ka ba iha 
instutuisaun sira rai liur nian.

Objetivu husi apoio ne’e ma’ak hanesan tulun ida komplementar 
(subsidío complementar) ka hanesan ajudo ka apoio financeiro 
balun hodi  fo’o ba estudantes Timor-oan ida husi nível Diploma-1 
to’o fali nível de estudo Doutoramento, nebé  iha valores ka notas 
escolar di’ak durante prekursu akadémiku nian.

Apoio subsidio ne’e sei fo’o dala ida deit ba estudante ida dala ida 
wainhira hetan rekomendasaun husi Comité Avaliasaun Proposta 
Subsídios (CAPS) hodi elabora no hato’o parecer ba CA-FDCH 
haktuir Artigu 11o ponto 3o iha Diploma Ministerial no 11/2011, 
13 de Abril. Kompozisaun ba CAPS husi Secretário Executivo 
do FDCH nebé  prezidi, membros ma’ak Koordenadores iha 
Secretariado FDCH nian, hanesan: GAPPEFIV, GARHI, 
GASEPA, GAPLO no GAGESI. 

	 Kritérius jerais atu avalia ba propostas subsidíus 
individuais no subsidíus finalistas, ma’ak hanesan tuir mai ne’e:

Proposta subsidíus tenki dirije ba CA-FDCH ka Presidente CA-FDCH 
hodi esplika necessidades estudo no dificuldade finanseira nebé  
estudante ida hasoru. Maibe bele mós dirije diretamente ba Secretário 
Executivo do FDCH wainhira iha delegasaun kompetênsias husi CA-
FDCH ka Presidente do CA-FDCH ka Ministro tutelado;

Dokumentus nebé  presiza atu anexa ma’ak:

a) Carta Pedido ka rekerimentu dirige ba Presidente CA-FDCH ka 
Secretário Executivo FDCH nian wainhira hetan delegasaun;

b) Detalles tabela orsamentu ne’ebé  kobre deit ba (laos selu ba item 
tomak):  Propinas (dala ida deit), Materiais Didáktika, Kustu Pratika 
ka Peskiza Finalista no Teze;

•	 Karta komprovativu (Surat Pernyataan) sei aktivu iha escola ka 
hanesan estudante finalista;

•	 Notas ka valores escola nian ka transcript husi hahu escola to’o 
final (pelo menos notas semestre ida nian);

•	 Kopía Kartaun Estudantes (ID Card/ Kartu Mahasiswa);
•	 Kopía Kartaun Billete Identidade (iha proposta iha rai-laran) ka 

Kopía Passaporte ba iha estudante iha rai-liur;
•	 Kopía Konta Bankária ho número Swift Code/ IBAN no assina 

iha leten. 
•	 Notas ka valores nebé  hatama tenki atinji, pelu-menus:
•	 Valor notas em total 10 ba iha países/ nasaun CPLP;
•	 GPA ka total media ho 2,75 ba iha nasaun Inglêses;
•	 IPK ka total media pelu menus 3 ba Universidades Privadus no 

IPK  2,75 ba Universidades Públicos iha Indonésia.
•	 Ba estudante ida so bele hetan apoio subsidío dala ida deit. Ho 

razaun tamba FDCH tenki garante katak orsamentu sei disponível 
ba Timor-Oan hotu-hotu nebé  mós iha direito hanesan.

Maibe se wainhira hetan rekomendasaun no aprovasaun direitamente 
husi CA-FDCH ka Presidente do CA-FDCH, pedidu ne’e sei prosessa 
iha Secretariado FDCH ho rekizitus pagamentus nebé iha, inkluindu 
halo kontratu ba bolsa parsial nian, haktuir iha Diploma Ministerial 
no 09/2011, 13 de Abril, iha Ponto 3º, Artigu 11o, nebé koalia: 

“No caso de pedidos  individuais de apoio por cidadãos Timorenses, 
compete ao Secretariado a coordenação da selecção por mérito e 
submissão dos mesmós ao Conselho de Administração.”

Programa ne’e, bele mós aplika, wainhira iha parceria entre estadu 
RDTL ho Instituisaun ruma nebé fornese Bolsas metade ka Inan-
Aman sira ne’ be selu rasik sira nian oan, tantu atu kobre Propinas 
ka Kustu de Vida ka orsamentu ruma nebé hetan konkordansia atu 
fahe ka partilha recurso entre Instituisaun 2 husi Estadu RDTL ho 
parceiro ruma interna ka externa (rai-liur).

3.3.4.Tipu Formasaun Seluk (Outros Tipos de Formação) – (Kodígu 
Orsamentu 813)

Programa ne’e abranje ba apoiu Estajiu Profisional, Peski-
za ho Fiskalizasaun ne’ebe ho ninia benefisiariu hahu husi 



2011 to’o ohin loron  11,907 husi númeru ne’e Feto 4,150  
no Mane 7,757.   Programa ne’e hanesan mós programa 
sira seluk, aprezenta proposta no hetan aprovasaun husi 
CA-FDCH. 

Bazeia ba Livru do Orsamentu no 6, hahu kedas husi tinan fiscal 
2011, wainhira fundo ne’e hari’i, tinan-tinan Secretariado do 
FDCH elabora proposta konaba planu programas tomak nebe 
mai husi Linhas Ministeriais (LM) acreditadas ba fundo ne’e, no 
apresenta ba CA-FDCH hodi hetan aprovasaun ba planus hirak 
ne’e, hafoin encaminha ba Direção Geral das Finanças do Estadu 
iha Ministério das Finanças hodi halo súmario no ajusta iha Livro 
no 6. 

Hafoin, sumário nebé  MdF kompila sei aprezenta ba iha 
Commissão de Revisão do Orçamento Politíca (CROP) prezidida 
husi Primeiro Ministro da RDTL nudar Presidente do CROP. 

Depois hetan tiha aprovasaun husi CROP, proposta orsamentu 
ne’e sei lori fali ba iha Conselho de Ministros (CdM) hodi deskute 
final no lori ba iha Parlamento Nacional atu hetan mós aprovasaun, 
antes atu lori ba iha Presidente da Repúblika atu promulga.

3.4.Relasaun Parseria entre Secretariado FDCH, Liñas 
Ministeriais no Parceiro  Sira Seluk.

Programas nebé finansiadu husi FDCH, maioria finansia planus 
no programas prioridades ba dezenvolvimentu recursos individus 
iha orgaun estadu tomak iha RDTL, inkuindu LM, Orgaun 
Autonomas , Centro Formasaun, membrus CCI (Câmara do 
Comercio e Industria) no Públiku Timor-Oan tomak nebé assessu 
orsamentu liu husi instituisaun do estadu ida.

Setor privadu ka públiku Timor-Oan seidauk permite atu iha 
ligasaun direta mai Secretariado FDCH atu iha verba rasik ka 
assessu rasik ba orsamentu no hakerek iha livru no 6.  

Tanba ne’e, relasaun entre FDCH liu husi Secretariado FDCH nian 
ho orgaun estadu no governu sira ma’ak sei halo parceria atu nune’e 
bele involve individu ka instiuisaun nebé deit hodi bele hola parte 
liu husi kontratu de parceria ruma hodi hetan apoiu orsamentu 
bazeia ba programa no prioridades mai husi LM sira no aprova 
dahuluk iha CA-FDCH.
			   ***

www.fdch.gov.tl   39Bulletin Trimestral FDCH Vol.XXIV Janeiru  - Março 2021



Eis Edifísio do MF Edifísio no.5, 1° Andar, Palácio do Governo,
Dili, Timor-Leste

website ofisial FDCH
 www.fdch.gov.tl


